
ᐆᒧᖓ 

 

ᑐᑭᓯᒋᐊᕈᑏᑦ:  X       ᐃᓱᒪᓕᐅᓂᕐᒧᑦ:  

 

ᐱᔾᔪᑎᖓ: ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᓄᓇᓕᒻᒦᑦᑐᓄᑦ ᐃᒪᕐᒥᐅᑕᓂᑦ ᐆᒪᔪᓂᑦ ᐊᖑᓇᓱᓐᓂᕐᒧᑦ ᖃᐅᔨᓴᕋᔅᓴᓄᑦ 

ᐱᓕᕆᐊᖅ 

 

ᓇᓗᓴᐃᔭᖅᓯᒪᓂᖏᑦ ᑐᑭᓯᒋᐊᕈᑎᖏᑦ: 

• ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ (DFO) ᐋᖅᑭᔅᓱᐃᓯᒪᔪᑦ ᐱᓕᕆᖃᑎᒌᑦᑐᒥ ᓄᓇᓕᒻᒦᑦᑐᒥ ᐊᖑᓇᓱᓐᓂᕐᒧᑦ 

ᖃᐅᔨᓴᕋᔅᓴᓄᑦ ᐱᓕᕆᐊᒥᑦ ᓄᓇᕗᒻᒥ ᓄᓇᓕᓐᓂᑦ 1980−ᖏᓐᓂᓂᑦ. 

• ᐃᑲᔪᖅᑐᑎ ᐊᒻᒪ ᐃᑲᔪᖅᑕᐅᓪᓗᑎ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᓄᑦ (HTOs) ᐊᒻᒪ ᓄᓇᓕᒻᒥ ᐊᖑᓇᓱᑦᑎᓄᑦ, 

ᐊᐃᕉᑦ, ᓇᑦᑏᑦ, ᐊᒻᒪ ᕿᓚᓗᒐᐃᑦ ᓂᕿᖏᓐᓂ ᐊᒻᒪ ᐃᕐᕋᕕᖏᓐᓂ ᓄᐊᑕᐅᔪᑦ ᓂᕿᔅᓴᓄᑦ ᐊᖑᓇᓱᑦᑕᐅᔪᓂᑦ. 

• ᑖᒃᑯ ᓂᕿᖏᑦ ᐃᑲᔪᖅᑐᑦ ᐊᔾᔨᒌᖏᑦᑐᓂᑦ ᖃᐅᔨᓴᓂᕐᒥᑦ ᐊᒻᒪ ᐊᕙᑎᖓᓂ ᖃᐅᔨᓴᕐᓂᐅᔪᓂᑦ, ᐱᖃᓯᐅᑎᓪᓗᑎ 

ᐊᐅᖏᑎᒍᑦ ᖃᐅᔨᓴᖅᑕᐅᓂᖏᑦ ᐊᒥᖏᑦ, ᐊᕐᕌᒍᖏᑦ ᒥᔅᓴᐅᓴᑦᑕᐅᓂᖏᑦ ᓈᓴᖅᑕᐅᓗᑎ ᐱᕈᕐᓂᖏᓐᓄᑦ 

ᖁᓕᕇᓐᓂᖏᑦ ᑭᒍᑎᖏᓐᓂ, ᓂᕆᖃᑦᑕᖅᑕᖏᓐᓂ ᖃᐅᔨᓴᕐᓂᐅᔪᑦ, (stable isotopes ᖃᐅᔨᓴᖅᑕᐅᓂᖏᑦ 

ᐊᒥᖏᑦ ᐊᒻᒪ ᓄᑭᖏᑦ ᐊᒻᒪ ᐅᖅᓱᖃᕐᓂᖏᑦ ᐋᓯᑦ ᖃᐅᔨᓴᖅᑕᐅᓂᖏᑦ ᐅᖅᓱᖏᓐᓂ), ᐊᒻᒪ ᓱᕈᓐᓇᖅᑐᓂᑦ 

ᖃᐅᔨᓴᕐᓂᐅᔪᑦ (ᓲᕐᓗ, ᑎᖑᖏᓐᓂ, ᐅᖅᓱᖏᓐᓂ).  

• ᐃᓚᒋᐊᕐᓗᒍ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ, ᖃᐅᔨᓴᖅᑏᑦ ᐊᓯᖏᓐᓂ ᒐᕙᒪᒃᑯᑦ ᐱᓕᕆᕕᖏᓐᓂ, ᓯᓚᑦᑐᓴᕐᕕᒃᔪᐊᑦ, 

ᐊᒻᒪ ᐊᓯᖏᑦ ᖃᐅᔨᓴᓂᕐᒧᑦ ᐱᓕᕆᕕᐅᔪᑦ ᐱᔪᓐᓇᕐᒥᔪᑦ ᖃᐅᔨᓴᕋᔅᓴᓂᑦ ᐊᖏᖅᑕᐅᒍᑎ ᓄᓇᓕᓐᓄᑦ 

ᐱᑕᖃᖅᑎᑦᑎᓚᐅᖅᑐᓂᑦ ᖃᐅᔨᓴᕋᔅᓴᓂᑦ ᕿᒥᕐᕈᔭᐅᔪᑦ ᖃᐅᔨᓴᕋᔅᓴᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᕋᓛᓄᑦ. 

• ᐊᕐᕌᒍᑕᒫᑦ, ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐊᑐᐃᓐᓇᕈᐃᕙᑦᑐᑦ ᐊᑐᓂ ᓄᓇᓕᓐᓄᑦ ᐱᖃᓯᐅᔾᔨᔪᑦ, 

ᑎᑎᕋᖅᓯᒪᓂᖃᖅᑐᑦ ᐴᔅᓴᓂᑦ ᐊᑐᓂ ᓂᕿᖏᓐᓄᑦ, ᑐᑭᓯᒋᐊᕈᑎᓄᑦ ᑎᑎᕋᕐᕕᓂᑦ, ᐊᒻᒪ ᐆᑑᑎᓂᑦ (ᐃᓚᒍᑕᖓI). 

• ᐊᖑᓇᓱᑦᑏᑦ ᐊᑭᓕᖅᑕᐅᔪᑦ $150-240 ᐊᑐᓂ ᐅᑎᖅᑎᑕᐅᔪᓄᑦ ᖃᐅᔨᓴᐅᑎᔅᓴᓂᑦ ᑐᓐᖓᓂᖃᖅᑐᑦ 

ᖃᓄᐃᑦᑑᓂᖓᓄᑦ ᐆᒪᔪᖅ. HTOs ᐱᑎᑕᐅᔪᑦ ᐊᐅᓚᑦᑎᓂᕐᒧᑦ ᐊᑭᖓᓂ 25% ᐊᑐᓂ ᐅᑎᖅᑎᑕᐅᔪᓄᑦ 

ᖃᐅᔨᓴᐅᑎᔅᓴᐃᑦ. 

• DFO ᐊᖏᖅᓯᒻᒥᔪᑦ ᖃᐅᔨᓴᕋᔅᓴᓂᑦ ᐃᖃᓗᓐᓂᑦ ᐊᒻᒪ ᓴᐅᓂᖃᖏᑦᑐᓂᑦ ᐊᑐᖅᑕᐅᓗᑎ ᓂᕆᖃᑦᑕᖅᑕᖏᓐᓄᑦ 

ᐊᒻᒪ ᐊᕙᑎᖓᓄᑦ ᑐᓐᖓᓂᖃᖅᑐᓂᑦ ᖃᐅᔨᓴᕐᓂᐅᔪᓄᑦ. ᐃᓛᓐᓂᒃᑯᑦ, ᓇᓗᓴᐃᖅᓯᒪᔪᑦ ᐱᓕᕆᐊᑦ 

ᐱᑕᖃᕆᐊᖃᖅᑎᑦᑎᔪᑦ ᐊᔾᔨᒌᖏᑦᑐᓂ ᖃᐅᔨᓴᕋᔅᓴᓂᑦ ᐱᖃᓯᐅᔾᔭᐅᓯᒪᒐᔪᖏᑦᑐᓂᑦ ᖃᐅᒡᔨᓴᐅᑎᔅᓴᓂᑦ (ᓲᕐᓗ, 

ᐊᐃᕉᑦ ᑑᒑᖏᑦ). ᑮᓇᐅᔭᒃᑲᓐᓂᐅᔪᑦ ᖄᖓᒍᑦ ᖃᐅᔨᓴᐅᑎᔅᓴᓄᑦ ᐊᑭᖏᓐᓄᑦ ᐊᑭᓕᖅᑕᐅᔪᑦ ᐊᖑᓇᓱᑦᑎᓄᑦ 

ᑖᒃᑯᓄᖓ ᖃᐅᔨᓴᕋᔅᓴᓄᑦ. 

• ᖃᐅᔨᓴᕋᔅᓴᐃᑦ ᓈᓴᖅᑕᐅᔪᑦ ᐊᒻᒪ ᑐᖅᑯᖅᑕᐅᓪᓗᑎ ᖁᐊᖑᓪᓗᑎ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐃᒥᑦᑎᐊᕙᓐᓄᑦ 

ᐱᓕᕆᕕᖓᓄᑦ ᐊᒻᒪ ᐅᕙᓂ CenterPort ᓂᓪᓕᓇᖅᑐᒥᑦ ᑐᖅᑯᐃᕕᒃ ᕗᐃᓂᐸᐃᒡᒥᑦ, ᒫᓂᑑᐸ. 

ᐱᓕᕆᐊᒧᑦ ᓇᓗᓇᐃᔭᖅᓯᒪᓂᖏᑦ 2024-25 (ᓄᑖᖑᓛᖑᔪᖅ ᐊᕐᕌᒍᖓ ᐱᔭᕇᖅᑕᐅᓯᒪᔪᑦ) 

• ᑲᑎᑦᑐᒋᑦ 272 ᖃᐅᔨᓴᕋᔅᓴᓄᑦ ᖃᐅᔨᓴᐅᑎᔅᓴᐃᑦ ᐅᑎᖅᑎᑕᐅᓚᐅᖅᑐᑦ. 

• ᖃᐅᔨᓴᐅᑎᔅᓴᐃᑦ ᐅᑎᖅᑎᑕᐅᓚᐅᖅᑐᑦ 12−ᓂ ᐃᓚᒋᔭᐅᖃᑕᐅᔪᓂᑦ ᓄᓇᓕᓐᓂᑦ ᓄᓇᕗᒻᒥ, ᐊᒥᓲᓂᖏᑦ 

ᖃᐅᔨᓴᐅᑎᔅᓴᐃᑦ ᐊᔾᔨᒌᖏᓚᐅᖅᑐᑦ ᓄᓇᓕᖏᑎᒍᑦ (ᐃᓚᒍᑕᖓ II).  



• ᖃᐅᔨᓴᐅᑎᔅᓴᐃᑦ ᐊᕐᕕᓂᓕᓐᓂᑦ ᐆᒪᔪᓂᑦ ᐅᑎᖅᑎᑕᐅᓚᐅᖅᑐᑦ: ᐃᓚᓗᒐᐃᑦ (56), ᑑᒑᓖᑦ (17), ᐊᐃᕖᑦ (25), 

ᐅᔾᔪᐃᑦ (9), ᖃᓯᒋᐊᑦ (1), ᖃᐃᕈᓖᑦ (10), ᐊᒻᒪ ᓇᑦᑏᑦ (154). ᓇᑦᑎᓄᑦ ᖃᐅᔨᓴᐅᑎᔅᓴᐃᑦ ᐅᑎᖅᑎᑕᐅᓚᐅᖅᑐᑦ 

ᐊᑕᖏᐸᓗᑦᑐᓂᑦ 12 ᓄᓇᓕᓐᓂᑦ (ᐃᓚᒍᑕᖓ II). 

• ᐊᒥᓲᓂᖏᑦ ᖃᐅᔨᓴᖅᑎᓄᑦ ᖃᐅᔨᓴᕐᓂᐅᔪᑦ ᐃᑲᔪᓱᖅᑕᐅᓚᐅᖅᑐᑦ ᖃᐅᔨᓴᓂᕐᒧᑦ ᐱᓕᕆᐊᒧᑦ ᓴᖅᑭᖅᑎᑕᐅᓚᐅᖅᑐᑦ 

2024-2025 (ᐃᓚᒍᑕᖓ III). ᑖᒃᑯᐊ ᖃᐅᔨᓴᕐᓂᐅᔪᑦ ᐃᑲᔪᖅᑐᑦ ᑭᐅᓗᑎ ᐱᑕᖃᕐᓂᖏᓐᓄᑦ ᖃᐅᔨᓴᓂᕐᒧᑦ ᐊᒻ 

ᓄᓇᓕᒻᒧᑦ ᐊᐱᖅᑯᑎᐅᔪᓂᑦ ᐱᔾᔪᑎᖃᖅᑐᑦ ᐅᑭᐅᑕᖅᑐᒥ ᐃᒪᕐᒥᐅᑕᓂᑦ ᐆᒪᔪᓂᑦ. 

• ᑖᒃᑯᐊ ᓇᓗᓇᐃᔭᖅᓯᒪᓂᖏᑦ ᐱᖃᓯᐅᔾᔭᐅᓯᒪᔪᑦ ᐅᖃᓕᒫᒐᕋᓛᓂᑦ ᑐᓂᐅᖅᑲᖅᑕᐅᓂᐊᖅᑐᓂᑦ ᓄᓇᓕᓐᓄᑦ. 

ᑎᑎᕋᖅᑐᖅ: 

ᑰᕆ ᒫᑎᐅᔅ ᐊᒻᒪ ᑎᐅᕋ ᐃᐊᑦᑭᓐᔅ, DFO ᖃᐅᔨᓴᓂᕐᒧᑦ, ᕗᐃᓂᐸᐃᔅ 

